ՆԱԽԱԳԻԾ
Հ Ա Յ Ա Ս Տ Ա Ն Ի    Հ Ա Ն Ր Ա Պ Ե Տ ՈՒ Թ Յ Ա Ն

Օ Ր Ե Ն Ք Ը

«ԱՎՏՈՄՈԲԻԼԱՅԻՆ ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Ավտոմոբիլային տրանսպորտի մասին» Հայաստանի Հանրապետության 2006 թվականի դեկտեմբերի 5-ի ՀՕ-233 օրենքի (այսուհետ՝ Օրենք) 4-րդ հոդվածի «հավաքակայան» հասկացության մեջ «գիծ» բառը փոխարինել «ուղերթ» բառով:

Հոդված 2. Օրենքի 17-րդ հոդվածի`

1. 1-ին մասի 2-րդ պարբերությունը շարադրել հետևյալ խմբագրությամբ.

«Մարդատար-տաքսի ավտոմոբիլներով փոխադրումներ կարող են կատարել տվյալ փոխադրումների և տեխնիկական վիճակի պահանջներին համապատասխան ավտոտրանսպորտային միջոցներ ունեցող կազմակերպությունները և (կամ) անհատ ձեռնարկատերերը և (կամ) ֆիզիկական անձիք` լիցենզիայի առկայության դեպքում: Ֆիզիկական անձիք մարդատար-տաքսի ավտոմոբիլներով փոխադրումներ կարող են իրականացնել մեկ ավտոմոբիլով:»:

2. 2-րդ մասը շարադրել նոր խմբագրությամբ.

«2. Տաքսամոտորային փոխադրումներն իրականացնողների ավտոտրանսպորտային միջոցները պետք է կահավորված լինեն`

ա) տաքսամետրով (սակաչափիչով).

բ) զբաղված լինելը (չլինելը) արտահայտող լուսացուցիչներով, իսկ տանիքին՝ «ՏԱՔՍԻ» գրառմամբ կամ շախմատաձև դեղին գույնի տարբերանշան.
գ) տաքսի-ծառայություն մատուցող կազմակերպության և տվյալ տրանսպորտային միջոցի վարորդի կամ անհատ ձեռնարկատեր չհանդիսացող ֆիզիկական անձի մասին տեղեկատվությունով.

դ) թափքի կողային մասում և ուղեսրահում գնացուցակ, որը առնվազն պետք է ներառի՝ ուղևորափոխադրման նվազագույն արժեքը (առկայության դեպքում), ուղևորափոխադրման սակագինը, նստելավարձի և/կամ սպասելավարձի մասին տեղեկատվություն (առկայության դեպքում):
Տաքսամոտորային փոխադրումներն իրականացնողների ավտոտրանսպորտային միջոցները թափքի կողային մասում պետք է ունենան շախմատաձև տարբերանշմամբ գծանշում:»:
Հոդված 3. Օրենքի 18-րդ հոդվածի՝

1. 4-րդ մասը շարադրել նոր խմբագրությամբ.

«Տաքսու ուղեսրահում դռների բացումը, դռների ապակիների իջեցումը, երաժշտության միացումը թույլատրվում են ուղևորների և ավտովարորդի փոխհամաձայնությամբ: Տաքսի ավտոմոբիլներում ծխելն արգելվում է:

2. 5-րդ մասի «3-րդ և 4-րդ պարբերությունները շարադրել հետևյալ խմբագրությամբ.

«Պատվերի և ուղևորության համար վճարումը կատարվում է կանխիկ կամ անկանխիկ (փոխադարձ համաձայնության դեպքում)՝ տաքսամետրի ցուցմունքով:

Տրամադրված տաքսի-ավտոմոբիլի ծառայությունից հրաժարվելու դեպքում պատվիրատուից կարող է գանձվել ուղևորափոխադրման նվազագույն արժեքը կամ նստելավարձը, բացառությամբ օրենքով նախատեսված դեպքերի:»:

Հոդված 4. Օրենքի 21-րդ հոդվածում

1. 3-րդ մասի «է» կետն ուժը կորցրած ճանաչել

2. 4-րդ մասը լրացնել ներ «զ» կետով հետևյալ բովանդակությամբ՝

«զ) ավտոտրանսպորտային միջոցների երթևեկության անվտանգությունն ապահովող ագրեգատների ու հանգույցների տեխնիկական և ավտովարորդների առողջական վիճակի ամենօրյա զննումը:»:

Հոդված 5. Օրենքի 28-րդ հոդվածը լրացնել նոր 2.1-րդ կետով՝ հետևյալ բովանդակությամբ.

«2.1. Ընդհանուր օգտագործման ավտոմոբիլային տրանսպորտով փոխադրումներ իրականացնելու դեպքում ավտովարորդների էթիկայի կանոնները սահմանում է Հայաստանի Հանրապետության տրանսպորտի և կապի նախարարությունը:»:

Հոդված 6. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ
Հ Ա Յ Ա Ս Տ Ա Ն Ի    Հ Ա Ն Ր Ա Պ Ե Տ ՈՒ Թ Յ Ա Ն

Օ Ր Ե Ն Ք Ը

«ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Ճանապարհային երթևեկության անվտանգության ապահովման մասին» Հայաստանի Հանրապետության 2005 թվականի հուլիսի 8-ի ՀՕ-160 օրենքի (այսուհետ՝ Օրենք) 15-րդ հոդվածի 3-րդ մասի «ա» և «գ» կետերում «ուղևորափոխադրումներ իրականացնող» բառերից հետո լրացնել «ֆիզիկական անձանց և» բառերը.

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ
Հ Ա Յ Ա Ս Տ Ա Ն Ի    Հ Ա Ն Ր Ա Պ Ե Տ ՈՒ Թ Յ Ա Ն

Օ Ր Ե Ն Ք Ը

«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-193 օրենքի (այսուհետ՝ Օրենք) 7-րդ հոդվածի 1-ին մասի 2-րդ պարբերությունում «միայն որպես անհատ ձեռնարկատեր» բառերից հետո լրացնել «բացառությամբ օրենքով սահմանված դեպքերի»:

Հոդված 2. 8-րդ հոդվածը լրացնել նոր 1.1-րդ մասով՝ հետևյալ բովանդակությամբ. 

«1.1. Լիցենզիավորման գործընթացում փաստաթղթերի ներկայացումը և ստացումը Երևան քաղաքից դուրս իրականացվում է մեկ պատուհանի սկզբունքով, որի կարգը հաստատում է Հայաստանի Հանրապետության կառավարությունը:»:

 Հոդված 3. Օրենքի 43-րդ հոդվածի աղյուսակի «16. Տրանսպորտի բնագավառ» բաժնի 4-րդ և 5-րդ կետերի աղյուսակները շարադրել հետևյալ խմբագրությամբ.

«

	4.
	Ֆիզիկական անձանց կողմից մեկ մարդատար տաքսի ավտոմոբիլով ուղևորափոխադրումների կազմակերպում
	ԿՄ
	Բ
	-
	-
	-
	-
	-


	5.
	Անհատ ձեռնարկատերերի և կազմակերպությունների կողմից մարդատար-տաքսի ավտոմոբիլներով ուղևորափոխադրումների կազմակերպում
	ԿՄ
	Բ
	-
	-
	-
	-
	-


»: 

Հոդված 4. Սույն օրենքն ուժի մեջ է մտնում հրապարակման օրվան հաջորդող տասներորդ օրը: 
ՆԱԽԱԳԻԾ
Հ Ա Յ Ա Ս Տ Ա Ն Ի    Հ Ա Ն Ր Ա Պ Ե Տ ՈՒ Թ Յ Ա Ն

Օ Ր Ե Ն Ք Ը

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ՝ Օրենք) 19-րդ հոդվածի 
1. 15.5-րդ ենթակետը շարադրել հետևյալ խմբագրությամբ.

«15.5. Մարդատար-տաքսի ավտոմոբիլներով ուղևորափոխադրումների կազմակերպման համար՝
- անհատ ձեռնարկատերերի և կազմակերպությունների կողմից մարդատար-տաքսի մեկից յոթ ավտոմոբիլներով ուղևորափոխադրումների կազմակերպման համար յուրաքանչյուր ավտոմոբիլի համար` տարեկան բազային տուրքի 25-ապատիկի չափով
- անհատ ձեռնարկատերերի և կազմակերպությունների կողմից մարդատար-տաքսի յոթից ավելի ավտոմոբիլներով ուղևորափոխադրումների կազմակերպման համար` տարեկան բազային տուրքի 200-ապատիկի չափով:»
2. լրացնել նոր 15.6-րդ ենթակետով՝ հետևյալ բովանդակությամբ.

«ֆիզիկական անձանց կողմից մարդատար-տաքսի մեկ ավտոմոբիլով ուղևորափոխադրումների կազմակերպման համար Երևան քաղաքում ամսական՝ բազային տուրքի 12-ապատիկի չափով կամ եռամսյակային՝ բազային տուրքի 34-ապատիկի չափով կամ տարեկան՝ բազային տուրքի 120-ապատիկի չափով, այլ քաղաքներում ամսական՝ բազային տուրքի 8-ապատիկի չափով կամ եռամսյակային՝ բազային տուրքի 23-ապատիկի չափով կամ տարեկան՝ բազային տուրքի 80-ապատիկի չափով, այլ վայրերում ամսական՝ բազային տուրքի 5-ապատիկի չափով կամ եռամսյակային՝ բազային տուրքի 13.5-ապատիկի չափով կամ տարեկան՝ բազային տուրքի 45-ապատիկի չափով, սահմանամերձ գյուղերում ամսական՝ բազային տուրքի 4-ապատիկի չափով կամ եռամսյակային՝ բազային տուրքի 9-ապատիկի չափով կամ տարեկան՝ բազային տուրքի 30-ապատիկի չափով: Ընդ որում պետական տուրքը գանձվում է ըստ հայտատու ֆիզիկական անձի հաշվառման վայրի: Սույն ենթակետով սահմանված պետական տուրքի վճարումը փոխարինում է եկամտային հարկին և ավելացված արժեքի հարկին՝ միայն սույն ենթակետով սահմանված գործունեության մասով»:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՕՐԵՆՔԸ 
«ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ» ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 1998 թվականի մայիսի 5-ի «Քաղաքացիական օրենսգրքի» 26-րդ հոդվածում «եթե հանդիսանում են արտոնագրային վճար վճարողներ կամ գյուղատնտեսական արտադրանք արտադրելու նպատակով կնքել են համատեղ գործունեության պայմանագիր:» բառերը փոխարինել «եթե գյուղատնտեսական արտադրանք արտադրելու նպատակով կնքել են համատեղ գործունեության պայմանագիր, ինչպես նաև օրենքներով սահմանված այլ դեպքերում:» բառերով
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՆԱԽԱԳԻԾ
Հ Ա Յ Ա Ս Տ Ա Ն Ի    Հ Ա Ն Ր Ա Պ Ե Տ ՈՒ Թ Յ Ա Ն

Օ Ր Ե Ն Ք Ը

«ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Տրանսպորտի մասին» Հայաստանի Հանրապետության 1998 թվականի փետրվարի 3-ի ՀՕ-201 օրենքի (այսուհետ՝ Օրենք) 1-ին հոդվածի 5-րդ պարբերությունում «իրականացնում` առաքման գործունեություն» բառերից հետո լրացնել «, ինչպես նաև անհատ ձեռնարկատեր չհանդիսացող ֆիզիկական անձ, որը իրականացնում է մեկ մարդատար-տաքսի ավտոմոբիլով ուղևորափոխադրում» բառերով: 
Հոդված 2. Օրենքի 6-րդ հոդվածում «Տեղական ինքնակառավարման մասին» Հայաստանի Հանրապետության օրենքով» բառերը փոխարինել «Տեղական ինքնակառավարման մասին» և «Երևան քաղաքում տեղական ինքնակառավարման մասին» Հայաստանի Հանրապետության օրենքներով» բառերով: 

Հոդված 3. Օրենքի 16-րդ հոդվածի

1. 1-ին մասից հանել «ունենա սերտիֆիկատ և» բառերը:

2. 3-րդ և 4-րդ մասերն ուժը կորցրած ճանաչել:

Հոդված 4. Օրենքի 17-րդ հոդվածի 1-ին մասից հանել «անցել են բժշկական քննություն» բառերը:

Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՆԱԽԱԳԻԾ
Հ Ա Յ Ա Ս Տ Ա Ն Ի    Հ Ա Ն Ր Ա Պ Ե Տ ՈՒ Թ Յ Ա Ն

Օ Ր Ե Ն Ք Ը

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգրքում (այսուհետ՝ Օրենսգիրք) 123.5-րդ հոդվածի՝

1. 9-րդ մասը շարադրել նոր խմբագրությամբ՝

«9. Հայաստանի Հանրապետության տարածքում առանց դեղին  հիմնագույնի հաշվառման համարանիշի կամ առանց սահմանված տեղում փակցված ինքնակպչուն ներդիրի թեթև մարդատար ավտոմոբիլներով տաքսամոտորային ուղևորափոխադրումներ իրականացնելը`

առաջացնում է տուգանքի նշանակում` սահմանված նվազագույն աշխատավարձի հիսնապատիկի չափով:
2. լրացնել նոր 14-րդ, 15-րդ և 16-րդ մասերով՝

«14.Կեղծված, չգործող կամ այլ տրանսպորտային միջոցի համար տրված ինքնակպչուն ներդիրով Հայաստանի Հանրապետության տարածքում թեթև մարդատար ավտոմոբիլներով տաքսամոտորային ուղևորափոխադրումներ իրականացնելը՝
առաջացնում է տուգանքի նշանակում՝ սահմանված նվազագույն աշխատավարձի հիսնապատիկի չափով:

15. Տրանսպորտային միջոցի սեփականատիրոջ կամ այլ օրինական տիրապետողի կողմից ինքնակպչուն ներդիրն այլ անձի հանձնելը`

առաջացնում է տուգանքի նշանակում՝ սահմանված նվազագույն աշխատավարձի հարյուրապատիկի չափով:
16. Թեթև մարդատար-տաքսի ավտոմոբիլը համարվում է առանց ինքնակպչուն ներդիրի, եթե ինքնակպչուն ներդիրը (ինքնակպչուն ներդիրի երկու մասերից թեկուզ մեկը) ամրացված չէ դրա համար նախատեսված տեղում և ընթեռնելի չէ ինչպես շարժման ընթացքում, այնպես էլ կանգնած ժամանակ:»:
Հոդված 2. Օրենսգրքի 137.2-րդ հոդվածի՝

1. 1-ին պարբերության 8-րդ ենթակետում «քսանապատիկի» բառը փոխարինել «հիսնապատիկի» բառով:

2. 2-րդ պարբերությունը շարադրել նոր խմբագրությամբ.

«Առանց սակաչափիչի (տաքսամետրի) կամ անսարք սակաչափիչով մարդատար-տաքսի ավտոմոբիլով փոխադրումներ իրականացնելը` առաջացնում է տուգանքի նշանակում` սահմանված նվազագույն աշխատավարձի քսանհինգապատիկի չափով:»:

3. 2-րդ պարբերությունից հետո լրացնել նոր 3-րդ, 4-րդ և 5-րդ պարբերություններով.

«Առանց տարբերանշանների, զբաղված լինելը (չլինելը) արտահայտող լուսացուցիչի, գնացուցակի, զբաղեցված մարդատար-տաքսի ավտոմոբիլներով չմիացված լուսացուցիչով մարդատար տաքսի ավտոմոբիլով փոխադրումներ իրականացնելը` առաջացնում է տուգանքի նշանակում` սահմանված նվազագույն աշխատավարձի տասնապատիկի չափով:

Հերթական ստուգաչափման ենթարկելուց հետո մեկամսյա ժամկետում սակաչափիչի (տաքսամետր) վերաբերյալ սակաչափիչի ստուգաչափման մասին իրավասու  մարմնի կողմից տրված տեղեկանքի (եզրակացության) պատճենը և դեղին հիմնագույնի համարանիշը լիցենզիայի ներդիրի վերաձևակերպման համար լիազոր մարմին չներկայացնելը՝ առաջացնում է տուգանքի նշանակում` սահմանված նվազագույն աշխատավարձի տասնապատիկի չափով:
Առանց ինքնակպչուն ներդիրի մեջ համապատասխան նշում կատարված սակաչափիչով (տաքսամետր) մարդատար-տաքսի ավտոմոբիլով ուղևորափոխադրում իրականացնելը՝ առաջացնում է տուգանքի նշանակում` սահմանված նվազագույն աշխատավարձի տասնապատիկի չափով»:

Հոդված 3. Օրենսգրքի 224-րդ հոդվածի 1-ին մասից, 2-րդ մասի 2-րդ և 3-րդ կետերում «ութերրորդ և իններորդ մասերով» բառերը փոխարինել «իններորդ, տասնչորսերրորդ, տասնհինգերրորդ և տասնվեցերրորդ մասերով» բառերով:

Հոդված 4. Օրենսգրքի 244.13-րդ հոդվածում «123.5 հոդվածի ութերորդ և իններորդ մասերով» բառերը փոխարինել «123.5 հոդվածի իններորդ, տանչորսերրորդ, տասնհինգերրորդ և տասնվեցերրորդ մասերով » բառերով: 
Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 2-րդ հոդվածի 3-րդ մասի 2-րդ պարբերության, որն ուժի մեջ է մտնում պաշտոնական հրապարակման օրվանից վեց ամիս հետո:
